КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаув йылысь» Коми Республикаса Веськӧдлан котырлӧн 2004 во сора тӧлысь 27 лунся 121 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаув йылысь» Коми Республикаса Веськӧдлан котырлӧн 2004 во сора тӧлысь 27 лунся 121 №-а шуӧмӧ вежсьӧмъяс содтӧдын индӧм серти.


2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикалӧн

Веськӧдлан котырса Веськӧдлысь





В. Тукмаков

Сыктывкар

2015 вося сора тӧлысь 27 лун

332 №

Коми Республикаса Веськӧдлан котырлӧн

2015 во сора тӧлысь 27 лунся 332 №-а шуӧм дорӧ

СОДТӦД
«Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаув йылысь» Коми Республикаса Веськӧдлан котырлӧн 2004 во сора тӧлысь 27 лунся 121 №-а шуӧмӧ пыртӧм
ВЕЖСЬӦМЪЯС
«Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаув йылысь» Коми Республикаса Веськӧдлан котырлӧн 2004 во сора тӧлысь 27 лунся 121 №-а шуӧмын:

6 пункт гижны тадзи:

«6. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ Коми Республика мутасын олысьясӧс да мутасъяс виччысьтӧмторъясысь видзан юкӧнын.»;
Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаув йылысь положениеын, мый вынсьӧдӧма шуӧмӧн:

1) 22 пунктса «д» пунктулын «кузя уджъясӧн» кывъяс киритны;

2) 251 пункт гижны тадзи:

«251. Виччысьтӧм лоӧмтор режим пыртігӧн Коми республиканскӧй системаувса вынъяскӧд да средствояскӧд, кутшӧмъясӧс кыскӧны виччысьтӧм лоӧмтор бӧртасъяс ӧлӧдӧм да бырӧдӧм могысь, виччысьтӧм лоӧмторъяс да виччысьтӧм лоӧмторъяслысь сӧвманног сикасалӧмкӧд йитӧдын, а сідзжӧ мукӧд помкакӧд йитӧдын, кутшӧмъяс тӧдчӧны олысьяслӧн видзчысянлун вылӧ да корӧны видзны виччысьтӧм лоӧмторйысь олысьясӧс да мутасъяс, урчитсьӧ виччысьтӧм лоӧмтор вылӧ реагируйтан татшӧм тшупӧдъяс пиысь ӧти (водзӧ – реагируйтан тшупӧд):
а) объектса реагируйтан тшупӧд – организацияса юрнуӧдысьлӧн помшуӧмӧн виччысьтӧм лоӧмторсӧ организациялӧн вынъясӧн да средствоясӧн бырӧдігӧн, кор виччысьтӧм лоӧмтор мутас пырӧ тайӧ организациялӧн мутасӧ;

б) меставывса реагируйтан тшупӧд:

овмӧдчӧминса юралысьлӧн помшуӧмӧн виччысьтӧм лоӧмторсӧ организацияяслӧн да меставывса асвеськӧдлан органъяслӧн, кутшӧмъяс веськалісны виччысьтӧм лоӧмтор мутасын, мый пырӧ ӧти овмӧдчӧмин мутасӧ, вынъясӧн да средствоясӧн бырӧдігӧн;

муниципальнӧй районса юралысьлӧн помшуӧмӧн виччысьтӧм лоӧмторсӧ организацияяслӧн да меставывса асвеськӧдлан органъяслӧн, кутшӧмъяс веськалісны виччысьтӧм лоӧмтор мутасын, мый пырӧ ӧти сиктъяскостса мутасӧ либӧ кык да унджык овмӧдчӧмин мутасъясӧ, либӧ овмӧдчӧминъясса мутасъясӧ да сиктъяскостса мутасӧ, вынъясӧн да средствоясӧн бырӧдігӧн, кор виччысьтӧм лоӧмтор мутас пырӧ ӧти муниципальнӧй район мутасӧ;

кар кытшса юралысьлӧн помшуӧмӧн виччысьтӧм лоӧмторсӧ организацияяслӧн да меставывса асвеськӧдлан органъяслӧн, кутшӧмъяс пырӧны виччысьтӧм лоӧмтор мутасӧ, вынъясӧн да средствоясӧн бырӧдігӧн, кор виччысьтӧм лоӧмтор мутас пырӧ кар кытш мутасӧ;

в) дінму (муниципалитеткостса) реагируйтан тшупӧд – Коми Республикаса Юралысьлӧн помшуӧмӧн виччысьтӧм лоӧмторсӧ организацияяслӧн да меставывса асвеськӧдлан органъяслӧн, кутшӧмъяс веськалӧны виччысьтӧм лоӧмтор мутасӧ, мый пырӧ кык да унджык овмӧдчӧмин мутасъясӧ, либӧ овмӧдчӧминъясса да сиктъяскостса мутасъясӧ, вынъясӧн да средствоясӧн бырӧдігӧн, кор виччысьтӧм лоӧмтор мутас пырӧ Коми Республика мутасӧ;

Федеральнӧй да торъя реагируйтан тшупӧд урчитан пӧрадок  збыльмӧдсьӧ «Вӧр-ва да техногеннӧй сяма виччысьтӧм лоӧмторъясысь олысьясӧс да мутасъяс видзӧм йылысь» Федеральнӧй оланпаслӧн 41 статьяса 8 пунктлӧн «г» пунктув серти, 9 пункт серти.»;

3) 252 пунктын:

«кузя уджъясӧн» кывъяс киритны;

медводдза абзацын «5 пункт» кывъяс вежны «10 пункт» кывъясӧн;

4) 27 пунктысь «кузя уджъясӧн» кывъяс киритны;

5) Виччысьтӧм лоӧмторъясысь ӧлӧдан да найӧс бырӧдан ӧтувъя канму системалӧн Коми республиканскӧй системаувса уна сикас удж нуӧдан юкӧнъяслӧн лыддьӧгын, кутшӧмъясӧс лӧсьӧдӧны Коми Республикаса олӧмӧ пӧртысь власьт органъяс да Коми Республикаса канму органъяс (Положение дорӧ 1 содтӧд):
а) «Коми Республикаса архитектура, стрӧитчӧм да коммунальнӧй овмӧс министерство» позицияса медводдза абзац гижны тадзи:

«Коми Республикаса архитектура да стрӧитчан министерство»;

б) «Коми Республикаса йӧзлы отсӧг сетан агентство» позицияса медводдза абзац гижны тадзи:

«Коми Республикаса удж да йӧзӧс социальнӧя доръян министерство». 

Кожевина 4572 пас
